《十住毘婆沙論》

厚觀院長指導．第二組編2001/11/28

【031】為何《十住毘婆沙論》中說：「若墮於地獄，不生如是畏；若墮二乘地，則為大怖畏。」

（一）《十住毘婆沙論》卷5，〈易行品第9〉，大正26，41a2-12：
如《助道法》中說：

　　若墮聲聞地　　及辟支佛地　　是名菩薩死　　則失一切利
　　若墮於地獄　　不生如是畏　　若墮二乘地　　則為大怖畏
　　墮於地獄中　　畢竟得至佛　　若墮二乘地　　畢竟遮佛道
　　佛自於經中　　解說如是事　　如人貪壽者　　斬首則大畏
　　菩薩亦如是　　若於聲聞地　　及辟支佛地　　應生大怖畏
（二）《十住毘婆沙論》卷13，大正26，93a6-15：

復有二過應疾遠離：一、貪聲聞地，二、貪辟支地。如佛說：

若墮聲聞地　　及辟支佛地　   是名菩薩死　　亦名一切失
　　    雖墮於地獄　　不應生怖畏　   若墮於二乘　　菩薩應大畏
　　    雖墮於地獄　　不永遮佛道     若墮於二乘　　畢竟遮佛道
　　    佛說愛命者　　斬首則大畏     如是欲作佛　　二乘應大畏。
（三）《菩提資糧論》卷3，大正32，527c10-528a9：

問：菩薩復有何死？

答：聲聞獨覺地　　若入便為死　　以斷於菩薩　　諸所解知根
如前所說四種因緣
，隨[任]何因緣得不退轉。

[但]此菩薩未有大悲，未得忍，未過聲聞、獨覺地，或以惡友力怖生死苦故；或受生中間故；或劫壞時間瞋嫌菩薩，毀謗正法故，失菩提心，起聲聞、獨覺地心已，或於聲聞解脫，若獨覺解脫作證，彼斷菩薩根，所謂大悲。是以諸菩薩及佛世尊，名為說
解知死。

問：此應思量：菩薩為畏住泥犁，為畏墮聲聞、獨覺地？

答：假使墮泥犁　　菩薩不生怖　　聲聞獨覺地　　便為大恐怖
菩薩設住泥犁，與無數百千苦俱，不比墮聲聞、獨覺地怖畏。

問：何故如此？

答：非墮泥犁中　　畢竟障菩提　　聲聞獨覺地　　則為畢竟障
設入泥犁，於正覺道，不能作畢竟障礙。住泥犁時，乃至惡業盡邊，於菩提道暫為障礙。菩薩若墮聲聞、獨覺地，則畢竟不生故；聲聞、獨覺地，於正覺道乃為障礙。由是義故，菩薩入於泥犁，不比墮聲聞、獨覺地怖畏。

問：其怖如何？

答：如說愛壽人　　怖畏於斬首　　聲聞獨覺地　　應作如是怖
經中，佛世尊作如是說：如愛壽人怖畏斬首，菩薩欲求無上菩提，怖畏聲聞獨覺地，亦應如此。是故菩薩雖入泥犁，不比墮聲聞獨覺地怖畏。
（四）《維摩結所說經》
卷2〈佛道品〉，大正14，549b3-26：

一切煩惱皆是佛種。
問曰：何謂也？

答曰：若見無為入正位
者，不能復發阿耨多羅三藐三菩提心。譬如高原陸地不生蓮華，卑濕淤泥乃生此華，如是見無為法入正位者，終不復能生於佛法，煩惱泥中乃有眾生起佛法耳。又如殖種於空終不得生，糞壤之地乃能滋茂，
如是入無為正位者不生佛法，起於我見如須彌山，猶能發于阿耨多羅三藐三菩提心生佛法矣。是故當知一切煩惱為如來種，譬如不下巨海不能得無價寶珠，如是不入煩惱大海，則不能得一切智寶。

爾時大迦葉歎言：「善哉！善哉！文殊師利，快說此語誠如所言，塵勞之疇
為如來種，我等今者不復堪任發阿耨多羅三藐三菩提心，乃至五無間罪，猶能發意生於佛法，而今我等永不能發。譬如根敗之士其於五欲不能復利。如是聲聞諸結斷者，於佛法中無所復益，永不志願。是故文殊師利！凡夫於佛法有返復，而聲聞無也。所以者何，凡夫聞佛法能起無上道心不斷三寶，正使聲聞終身聞佛法力無畏等，永不能發無上道意。」
（五）《維摩詰所說經》卷2〈不思議品〉，大正14，547a3~12：
是時，大迦葉聞說菩薩不可思議解脫法門，歎未曾有。謂舍利弗：「譬如有人於盲者前現眾色像，非彼所見。一切聲聞聞是不可思議解脫法門，不能解了，為若此也。智者聞是，其誰不發阿耨多羅三藐三菩提心？我等何為永絕其根，於此大乘已如敗種。一切聲聞聞是不可思議解脫法門，皆應號泣，聲震三千大千世界。一切菩薩應大欣慶，頂受此法。若有菩薩信解不可思議解脫法門者，一切魔眾無如之何！」 
（六）《大智度論》卷15，大正25，169a6~ c3：
問曰：云何內心法中能忍？

答曰：……復次，菩薩於諸煩惱中，應當修忍，不應斷結。何以故？若斷結者，所失甚多；墮阿羅漢中，與根敗無異！是故遮而不斷，以修忍辱，不隨結使。
問曰：云何結使未斷而能不隨？

答曰：正思惟故！雖有煩惱而能不隨。
復次思惟：觀空、無常相故，雖有妙好五欲，不生諸結。譬如國王，有一大臣自覆藏罪，人所不知。王言：取無脂肥羊來！汝若不得者，當與汝罪！大臣有智，繫一大羊以草穀好養，日三以狼而畏怖之，羊雖得養，肥而無脂。牽羊與王，王遣人殺之，肥而無脂。王問：云何得爾？答以上事。
菩薩亦如是！見無常、苦、空狼，令諸結使脂消，諸功德肉肥。
復次，菩薩功德福報無量故，其心柔軟，諸結使薄，易修忍辱。譬如師子王在林中吼，有人見之，叩頭求哀則放令去。虎豹小物不能爾也！何以故？師子王貴獸有智分別故，虎、豹賤蟲不知分別故。又如壞軍得值大將則活，值遇小兵則死。
復次，菩薩智慧力觀瞋恚有種種諸惡，觀忍辱有種種功德，是故能忍結使。
復次，菩薩心有智力，能斷結使；為眾生故，久住世間，知結使是賊，是故忍而不隨。菩薩繫此結賊，不令縱逸而行功德。譬如有賊，以因緣故不殺，堅閉一處而自修事業。
復次，菩薩實知諸法相故，不以諸結使為惡，不以功德為妙，是故於結不瞋，功德不愛，以此智力故，能修忍辱。如偈說：

　　菩薩斷除諸不善　　乃至極微滅無餘
　　大功德福無有量　　所造事業無不辦
　　菩薩大智慧力故　　於諸結使不能惱
是故能知諸法相　　生死涅槃一無二

如是種種因緣，雖未得道，於諸煩惱法中能忍，是名法忍。
【032】有人問到：「是否有易行道疾得至阿惟越致地？」，《十住毘婆沙論》論主如何回答？淨土宗大德對這一段文句如何解讀？
（一）《十住毘婆沙論》卷5〈易行品〉，大正26，40c29-45a22：
問曰：是阿惟越致菩薩，初事如先說。至阿惟越致地者，行諸難行久乃可得，或墮聲聞、辟支佛地；若爾者是大衰患。‥‥‥是故，若諸佛所說，有易行道疾得至阿惟越致地方便者，願為說之。
答曰：如汝所說，是儜弱、怯劣，無有大心，非是丈夫志幹之言也！
何以故？若人發願欲求阿耨多羅三藐三菩提，未得阿惟越致，於其中間應不惜身命，晝夜精進如救頭燃。‥‥‥行大乘者，佛如是說：「發願求佛道，重於舉三千大千世界。」汝言：「阿惟越致地是法甚難，久乃可得，若有易行道，疾得至阿惟越致地
」者，是乃怯弱下劣之言，非是大人志幹之說！汝若必欲聞此方便，今當說之。佛法有無量門，如世間道，有難，有易；陸道步行則苦，水道乘船則樂。菩薩道亦如是：或有勤行精進，或有以信方便易行疾至阿惟越致者。‥‥‥若菩薩欲於此身得至阿惟越致地成就阿耨多羅三藐三菩提者：

1、 應當念是十方諸佛稱其名號‥‥‥

2、 更有阿彌陀等諸佛，亦應恭敬禮拜稱其名號‥‥‥又亦應念毘婆尸佛、尸棄佛、毘首婆伏佛、拘樓珊提佛、迦那迦牟尼佛、迦葉佛、釋迦牟尼佛，及未來世彌勒佛，皆應憶念、禮拜，以偈稱讚。 

3、 求阿惟越致地者，非但憶念，稱名，禮敬而已，復應於諸佛所懺悔、勸請、隨喜、迴向。

（二）《大智度論》卷38，大正25，342 a22~ b5：

菩薩有二種，一者生身菩薩，二者法身菩薩。一者斷結使，二者不斷結使，法身菩薩斷結使得六神通，生身菩薩不斷結使；或離欲得五神通，得六神通者，不生三界，遊諸世界供養十方諸佛，遊戲神通者，到十方世界度眾生雨七寶，所至世界皆一乘清淨，壽無量阿僧祇劫。

問曰：菩薩法應度眾生，何以但至清淨無量壽佛世界中？

答曰：菩薩有二種，一者有慈悲心，多為眾生；二者多集諸佛功德。樂多集諸佛功德者，至一乘清淨無量壽世界；好多為眾生者，至無佛法眾處，讚歎三寶之音。
（三）曇鸞．《無量壽經優婆提舍願生偈註》卷1，大正40, 826a28~b10：

謹案龍樹菩薩十住毘婆沙云：菩薩求阿毘跋致有二種道，一者難行道，二者易行道。難行道者，謂於五濁之世，於無佛時求阿毘跋致為難，此難乃有多途。粗言五三以示義意：

一者、外道相(修漿反)善
，亂菩薩法。

二者、聲聞自利，障大慈悲。

三者、無顧惡人，破他勝德。

四者、顛倒善果，能壞梵行。

五者、唯是自力，無他力持。

如斯等事觸目皆是，譬如陸路步行則苦。易行道者，謂但以信佛因緣，願生淨土，乘佛願力便得往生彼清淨土。佛力住持即入大乘正定之聚，正定即是阿毘跋致，譬如水路乘船則樂。 

（四）飛錫．《念佛三昧寶王論》卷1，大正47，138a10~14：
十住婆沙論，并龍樹菩薩造釋華嚴經論易行行品云：菩薩道有難行行，如陸地乘舟也；有易行行，如水路乘舟也。阿彌陀佛本願之力，若人聞名稱念，自歸彼國，如舟得水，又遇便風，一舉千里，不亦易哉！

（五）智者．《淨土十疑論》卷1，大正47，77b24~ c29：

問曰：諸佛菩薩以大悲為業，若欲救度眾生，秖應願生三界，於五濁三塗中救苦眾生。因何求生淨土，自安其身，捨離眾生，則是無大慈悲，專為自利障菩提道？

答曰：菩薩有二種：一者久修行菩薩道，得無生忍者，實當所責。二者未得已還及初發心凡夫，凡夫菩薩者，要須常不離佛，忍力成就，方堪處三界內，於惡世中，救苦眾生。故《智度論》云：「具縛凡夫，有大悲心願生惡世，救苦眾生者，無有是處。何以故？惡世界煩惱強，自無忍力，心隨境轉，聲色所縛，自墮三塗，焉能救眾生？」
假令得生人中，聖道難得，或因施、戒、修福，得生人中，得作國王大臣富貴自在，縱遇善知識，不肯信用，貪迷放逸，廣造眾罪。乘此惡業，一入三塗，經無量劫，從地獄出，受貧賤身，若不逢善知識，還墮地獄，如此輪迴，至於今日，人人皆如是，此名難行道也！

故《維摩經》云：「自疾不能救，而能救諸疾人。」
又《智度論》云：「譬如二人各有親眷，為水所溺，一人情急，直入水救，為無方便力故，彼此俱沒。一人有方便，往取船筏，乘之救接，悉皆得脫水溺之難。新發意菩薩，亦復如是。如是，未得忍力，不能救眾生，為此常須近佛，得無生忍已，方能救眾生，如得船者。」

又《論》云：「譬如嬰兒不得離母，若也離母，或墮坑井，渴乳而死。」
又如「鳥子翅羽未成，秖得依樹傅枝，不能遠去，翅翮成就，方能飛空，自在無礙。」
凡夫無力，唯得專念阿彌陀佛，使成三昧，以業成故，臨終斂念得生，決定不疑。見彌陀佛，證無生忍已，還來三界，乘無生忍船，救苦眾生，廣施佛事，任意自在。故《論》云：「遊戲地獄，行者生彼國，得無生忍已，還入生死國，教化地獄，救苦眾生。」
以是因緣，求生淨土，願識其教。故十住婆沙論，名易行道也！

（六）《成佛之道》（增注本）pp.306~308：

希求簡易迅速的方便道，雖缺乏大丈夫（大丈夫即菩薩，提婆菩薩有《大丈夫論》）的志行，但「佛有」無量善巧，別說殊「勝方便」，「攝護」怯劣的「初」發「心」學人，使他不致退失信心，趣入大乘，這就是易行道法門了。這如龍樹在《十住毘婆沙論》裡，雖呵責了一番，仍攝受他說：「汝若必欲聞此方便，今當說之。佛法有無量門，如世間道有難有易：陸道步行則苦，水道乘船則樂。菩薩道亦如是：或有勤行精進（難行苦行），或有以信方便易行，疾至阿惟越致」。易行道，就是以信願而入佛法的一流。易行道的真正意義是：

１、易行道不但是念一佛，而是念十方佛，及「阿彌陀等佛，及諸大菩薩，稱名一心念，亦得不退轉」。

２、易行道除稱佛菩薩名而外，「應憶念，禮拜，以偈稱讚」。

３、易行道不單是稱名禮拜而已，如論說：「求阿惟越致地者，非但憶念，稱名，禮敬而已。復應於諸佛所，懺悔，勸請，隨喜，迴向」。所以，易行道就是修七支，及普賢的十大願王。
４、易行道為心性怯弱的初學說，重在攝護信心，龍樹論如此說，馬鳴論也說：「眾生初學是法，欲求正信，其心怯弱……當知如來有勝方便，攝護信心」。

５、易行道的攝護信心，或是以信願，修念佛等行而往生淨土。到了淨土，漸次修學，決定不退轉於無上菩提，這如一般所說。或者是以易行道為方便，堅定信心，轉入難行道，如說：「菩薩以懺悔，勸請，隨喜，迴向故，福德轉增，心調柔軟。於諸佛無量功德清淨第一，凡夫所不信而能信受；及諸大菩薩清淨大行希有難事，亦能信受。……愍傷諸眾生，無比功德，……深生悲心。……以悲心故，為求隨意使得安樂，則名慈心」。「若菩薩如是，得隨慈悲心，斷所有貪惜，為施勤精進」。這就是從菩薩的易行方便道，引入菩薩的難行正常道了！

（七）《初期大乘佛教之起源與開展》p.1287

龍樹論中，說到菩薩的不同種類，正寫出了西元二世紀，大乘菩薩的不同類型。

１、《大智度論》卷四０（大正二五‧三五０上）說：
「菩薩以種種門入佛道，或從悲門；或從精進智慧門入佛道，是菩薩行精進智慧門，不行悲心」。
悲與智，應該是菩薩行所不可缺的，但在實行上，有重悲的，多多利益眾生；有的智慧精進，暫且不行悲心：這是悲行與智慧行二類。

２、《十住毘婆沙論》卷五（大正二六‧四一中）說：
「佛法有無量門，如世間道有難有易，陸道步行則苦，水道乘船則樂。菩薩道亦如是，或有勤行精進（的難行道），或有以信方便易行，疾至阿惟越致」。

菩薩修到不退轉，有二道，難行是菩薩常道，易行是菩薩方便道。易行道是：「念佛」（菩薩）──稱名憶念，恭敬禮拜，及「懺悔、勸請、隨喜、迴向」。《智度論》說：「菩薩有二種：一者、有慈悲心，多為眾生；二者、多集諸佛功德。樂多集諸佛功德者，至一乘清淨無量壽世界」
。《智度論》所說的二種，大體上與易行道、難行道相同，是信與悲的二類。







� 四因緣為：1、聞具足大願諸菩薩及佛世尊名號，2、願生彼佛世尊國土，3、受持及說般若波羅蜜等深經，4、修習現前住等三摩提及隨喜得者。（《菩提資糧論》卷3 ，大正32，527b16~24）


� 「說」，宋、元、明、宮作「諸」。


� 另參見《佛說維摩詰經》卷2，大正14，529c1~28；《說無垢稱經》卷4，大正14，575b23~576a7。


� 「入正位」即「入正性離生」（「正性離生」，古譯為「正性決定」）。有部說是在見道位，即初果向聖者。但大眾部或分別說部乃至現在錫蘭的銅鍱學者，都不說它是見道的境界，而移置在前面，近似於四加行中的頂位。（參見印順法師著，《性空學探源》，p.220。）


� 《佛說維摩詰經》中無此喻 (大正14，529c10~11)。《說無垢稱經》作「譬如植種置於空中，終不生長；要植卑濕糞壤之地乃得生長。」 (大正14，575c12~13)


� 「塵勞之疇」《說無垢稱經》作「一切生死煩惱種性」。


� 《摩訶般若波羅蜜經》卷4，大正8，243c4~11。


須菩提！菩薩摩訶薩應生如是心：我當代十方一切眾生，若地獄眾生、若畜生眾生、若餓鬼眾生受苦痛；為一一眾生，無量百千億劫代受地獄中苦，乃至是眾生入無餘涅槃。以是法故為是眾生受諸懃苦，是眾生入無餘涅槃已；然後自種善根，無量百千億阿僧祇劫當得阿耨多羅三藐三菩提。須菩提！是為菩薩摩訶薩生大心。


� 阿惟越致，是阿毘跋致的舊譯，華語為不退，就是「不退轉於阿耨多羅三藐三菩提」。但不退有四類： 一、信不退，在十信的第六心，對於大菩提的深信不疑，不會再退失了。


二、位不退，在十住的第七住，不再會退證小乘的果證了。


三、證不退，在十地的初地，證得甚深法性，一得永得，不會退失。


四、行不退，在八地以上，清淨心的德行進修，念念不斷的向上，不再會退起染心，或停滯不進了。（導師．《寶積經講記》pp.19~20）。另參見窺基．《妙法蓮華經玄贊》卷2 ，大正34，672b8~19。


� 指外道所修之觀行。相善之義有二種，即：(一)相似之義。外道所修之六行觀，似佛教菩薩之觀法，然似是而非，故其觀行僅屬相似之善，而非真正之善。(二)有相、著相之義。外道之觀法雖善，然猶不知人、法二空之理，故其觀行屬於著相之善，而非離相、破相之善。《佛光大辭典》p.1874。


� 另參見道綽．《安樂集》卷2，大正47, 12b7~c11。


� 智者大師所引，可能出自卷77〈等學品〉：「問曰：菩薩為度惡人故，出現於世。譬如良醫療諸疾病，何以故不攝惡人？答曰：惡人破戒者，有可化，有不可化，此中但說不可化者。若攝取共住，則自壞其道於彼無益。譬如救溺，自不能浮而欲濟彼，二俱不免。是故說遠離惡人。」（大正25，606c19~607a6）。


� 參見《維摩詰所說經》卷1 ，大正14，542a1~19。


� 《大智度論》卷29云：「問曰：從發心已來，已生菩薩家，今云何欲生菩薩家當學般若波羅蜜？答曰：有二種菩薩家，有退轉家、不退轉家；名字家、實家；淨家、雜家；有信堅固家、不堅固家。……有菩薩未入菩薩位，未得阿鞞跋致受記別故，若遠離諸佛，便壞諸善根沒在煩惱，自不能度，安能度人？如人乘船，中流壞敗，欲度他人反自沒水。又如少湯投大冰池，雖消少處，反更成冰。菩薩未入法位，若遠離諸佛，以少功德無方便力欲化眾生，雖少利益反更墜落。以是故，新學菩薩不應遠離諸佛。」（大正25，275b12~c11）。


� 智者大師所引可能出自《大智度論》卷29：「復次，菩薩見佛得種種利益，或眼見心清淨，若聞所說心則樂法得大智慧，隨法修行而得解脫。如是等值佛無量利益，豈不一心求欲見佛？譬如嬰兒不應離母；又如行道不離糧食；如大熱時不離涼風冷水；如大寒時不欲離火；如度深水不應離船；譬如病人不離良醫。菩薩不離諸佛，過於上事。」（大正25，275c21~28）。


� 智者大師所引，可能出自《大智度論》卷61：「新發意菩薩，先教取相隨喜，漸得方便力，爾乃能行無相隨喜。譬如鳥子，羽翼未成不可逼令高翔，六翮成就則能遠飛。」（大正25，489c2~16）。


� 智者大師所引，可能出自《大智度論》卷30：「又菩薩行六波羅蜜，以法供養諸佛；或有菩薩行一地法供養諸佛，乃至十地行法供養；或時菩薩得無生法忍，自除煩惱及眾生煩惱。是法供養。或時菩薩住於十地，以神力故，令地獄火滅，於餓鬼道皆得飽滿，令畜生得離恐怖，令生人天漸住阿惟越致地。如是等大功德力故，名為法供養，以是故說：欲得善根成就當學般若波羅蜜。」（大正25，277b1~9。）此中，《大智度論》並未說到「生彼（極樂）國，得無生忍己，還入生死國。」此應是智者大師依《大智度論》這段文字而提出自己的淨土思想。


� 《大智度論》卷38，大正25，342b1~5。

